
sþ. 238. þingsályktun
um notkun Íslenzka fánans.

(Afgreidd frá sþ. 10. marz.)

Alþingi ályktar að lýsa yfir þeirri ósk og beina þeirri áskorun til allra lands-
manna, að efld sé og aukin notkun íslenzka fánans og virðing fyrir honum sem
tákni hins íslenzku þjóðernis og fullveldis.

Alþingi ályktar að fela ríkisstjórninni:
að hvetja bæjarstjórnir, sýslunefndir og hreppsnefndir um land allt og félög

og félagasamtök, er vinna að menningar- og þjóðernismálum, til þess að beita áhrif-
um sínum Í þá átt, að sem flest heimili, stofnanir og fyrirtæki eignist íslenzka fána,
komi sér upp fánastöngum og dragi Íslenzka fánann að hún á hátíð legum stundum,

að hlutast til um eftir föngum, að jafnan sé fáanlegt í landinu við sanngjörnu
verði nægilegt af fánastöngum, efni í fána og fánum í réttum hlutföllum og réttum
litum, og sé þetta gert m. a. með samningaumleitunum við verzlunarsamtök lands-
manna og með því að veita nauðsynleg innflutnings- og gjaldeyrisleyfi í þessu skyni,

að gefa út tilkynningu um fánadaga, þ. e. þá hátíðisdaga ársins, sem sérstaklega
er óskað, að allur landslýður dragi fána að hún,

að vinna að undirbúningi löggjafar um Íslenzka fánann og leggja frumvarp til
fánalaga fyrir Alþingi, er það kemur næst saman.

Ríkisstjórninni er heimilt að verja fé úr ríkissjóði til að standast kostnað við
framkvæmd þessarar þingsályktunar.


